
Хади Такташ музеенда субботник узды

Быел “Тарихи мәдәният һәйкәлләре турында кайгырту көне” проекты кысаларында
Торбеево районы Сыркыды авылындагы бөек шагыйребез Хади Такташның тарихи
мәдәният һәйкәлләрен саклауга юнәлдерелгән йорт-музее сайланды.
Исегезгә төшерәбез: Хади Такташның йорт-музее 2005 елның 30 сентябрендә ачылды.    
 Шагыйрьнең якташлары күп еллар дәвамында, мәхәббәт белән, биографик материалны
гына түгел, ә туган якны өйрәнү материалын да җыйганнар. Йорт-музейда татар
шагыйре турында гына түгел, ә татар мәдәнияте белән бәйле бай материал тупланган
экспозиция бар.
Мәдәният волонтерлары даими рәвештә тарихи һәйкәлләр турында кайгырталар. Бу
проектны гамәлгә ашыру киләчәк буыннар өчен тарихи мәдәният һәйкәлләрен сакларга
мөмкинлек бирә һәм аларның кыйммәтлегенә һәм әһәмиятенә игътибарны җәлеп итә.

